
Shri Hayagriva Mangalam

శ్రీహయగ్రీవమఙ్గలమ్  

మఙ్గలం  శ్రీహయాస్యాయ  వేదాహరణకర్మణే ।
ప్రణవోద్గీతవపుషే   హయగ్రీవాయ  మఙ్గలమ్  ॥ ౧॥
చతుఃషష్టికలాధీశ ! విశ్వగ్రూప !హయానన!।
మహార్ణవామ్బుపర్యఙ్క ! విష్ణవే  తేఽస్తు మఙ్గలమ్  ॥౨॥
అనిరుద్ధాయ  సౌమ్యాయ వేదభర్త్రే సనాతన! ।
శ్రీదాయ  శ్రీమయాయాస్తు  మఙ్గలం  స్వామినే తవ ॥ ౩॥
భద్రశ్రీవత్సహారాఢ్య  ! పఞ్చరాత్రప్రవర్తక   !।
భక్తాత్మభావభవన!మఙ్గలం  తేఽస్తు ముక్తిద ॥ ౪॥
సర్వకర్మసమారాధ్య!పూర్ణషాడ్గుణ్యవిగ్రహ   !।
శ్రియా  గాఢోపగూఢాత్మన్!మఙ్గలం  తే హయానన!॥ ౫॥
అఙ్కేనోదూహ్య వాగ్దేవీమాచార్యకముపాశ్రిత  !।
మఙ్గలం  తేఽస్తు వాగీశ! శ్రీనిధే ! శ్రీనికేతన  ॥౬॥
స్వరాజే చ విరాజే చ సంరాజే తే హయానన!।
వేదకర్త్రే వేదభర్త్రే వేదహర్త్రేఽస్తు  మఙ్గలమ్  ॥ ౭॥
క్షమాసారాయ హరయే దయాఘన!హయానన!।
వేదవేదాన్తవేద్యాయ సర్వదా తవ మఙ్గలమ్  ॥౮॥
శ్రీరఙ్గనాథేన   భక్తేన హయగ్రీవస్య  మఙ్గలమ్  ।
రచితం ప్రీతయే  తస్య భూయాత్ సర్వత్ర మఙ్గలమ్  ॥౯॥
ఇతి శ్రీహయగ్రీవమఙ్గలం    సమ్పూర్ణమ్  ।

Proofread by Chandrasekhar Karumuri

1



శ్రీహయగ్రీవమఙ్గలమ్  

Shri Hayagriva Mangalam

pdf was typeset on September 24, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

